Sarajevo, 23.05.2016.

TAIEX Radionica - Eurojust i zaštita podataka, Sarajevo, 18. i 19. april 2016.

Agencija za zaštitu ličnih podataka u Bosni i Hercegovini, u saradnji sa TAIEX programom pomoći Evropske komisije, organizovala je dvodnevnu Radionicu o saradnji sa Eurojust-om i uslovima zaštite ličnih podataka. Radionica se održala 18. i 19. aprila 2016. u hotelu Bristol, u Sarajevu.

Radionica je okupila 32 učesnika, predstavnike Ministarstva pravde BiH, Federalnog ministarstva pravde i Ministarstva pravde Republike Srpske, predstavnike Visokog sudskog tužilačkog vijeća BiH, Pravosudne komisije Brčko Distrikta, predstavnike tužilaštava iz oba entiteta BiH i Tužilaštvo Brčko Distrikta BiH, te službenike Agencije za zaštitu ličnih podataka u BiH.  

Radionica je započela sa uvodnim govorima Šefa odjela za vladavinu prava, Ureda specijalnog predstavnika EU u BiH, Direktora Agencije za zaštitu ličnih podataka u BiH, te predstavnika Ministarstva pravde BiH.

Stručnjaci zemalja članica EU, predstavnici Eurojust-a, kao i predstavnica Agencije, održali su niz predavanja u vezi pravnog okvira i trenutne situacije zaštite podataka u tužilaštvima u kaznenim procedurama, te o iskustvima i zaštiti podataka na sudovima i suđenjima u njihovim zemljama. 
Cilj Radionice bila je razmjena znanja i najboljih praksi u odnosu na standarde zaštite podataka EU u tužilaštvima u kaznenom postupku, te u skladu sa zahtjevima za odgovarajuće rukovanje i obradu ličnih podataka, koji omogućavaju saradnju s Eurojust-om. Radionica je bila od značaja zbog definiranja nivoa zaštite podataka koji se treba postići da bi se ostvarila buduća saradnja sa tužilaštvima na svim nivoima vlasti i Eurojust-om.

